


redirekshona nos vishon ekon6miko den un mundu kambiante digitalisa i ekonomianan 
rekondishona na mundu. 

3. Ku mester kuminsa pensa riba un Direktora di Ekonomia i Estadistika di 
planifikashon di desaroyo sosio ekon6miko pa nos aparato di Entidat Publiko di Boneiru 
por plania i verifika su maneho ekon6miko e implementashon di nos merkado sosio 
empresarial i merkado finansiero bankario di Boneiru. 

4. Ku e moshon aki, ta un preludio di aserkamentu di kreashon di mas siensia i teknika 
di su maneho ekon6miko i laboral, implementashon di estudio, i maneho estilo 
"Economisch Plan Bureau", unda nos ekonomia por ser planifika lokalmente i den su 
konteksto di e ekonomia di Reino integralmente na bienestar di Boneiru. 

5. Ku nos Konseho Insular di Boneiru ta manda un mensahe kristalino manera un glas 
di awa puru di Boneiru, ku nos komunidat Boneriano, ke traha pa su ingreso di 
mantenshon di su base produktivo ekon6miko, laboral i di impuesto na nos isla di 
Boneiru. 

6. Ku nos Konseho Insular di Boneiru huntu ku su Kolegio Ehekutivo di Boneiru ta 
preokupa ku desaroyo resien, pero sin duda ta buska solushon pa rekursonan nobo 
drenta nos ekonomia i nos komunidat den su totalidat, unda nos por depende riba 
akshon inovativo i resiliente di nos pueblo di Boneiru. 

7.Ku Konseho Insular ta apoya inisiativanan die sektor di NGO desde 1997 huntu ku 
inisiativa di sektor priva desde 2020 den impulse positive pa establese un Fondo di 
Invershon pa desaroyo di vishon fiduciario ekon6miko i proyektonan produktivo lokal 
riba nos isla di Boneiru. 

8. Ku nos empresanan lokal i institutonan gubernamental Boneriano mester di 
kapitalisashon fresku, renova gerensia di empresa, huntu ku un vishon dinamiko i 
revitalisashon di nos struktura empresarial i laboral di Boneiru, unda tur solushon den 
bida tin su siensia di ehekushon, igualmente tambe na Boneiru y su komunidat. 

Ta Disidi: 

A Pa invita i instrui Kolegio Ehekutivo di Boneiru, pa aktiva i reforsa e resolushon 
tuma den reunion di Kolegio Ehecutivo fecha 15 Yani.iari 2014, numera 
2014000889; manda pa departamento di Finansa i Direktorado di Medic 
Ambiente i Urbanisashon. 

B. Pa instala un Komishon di Implementashon di un Banko di Desaroyo pa Boneiru 
di kua ta ensera repartishon di bienes ta ser repatria for di eksterior pa 
kapitalisashon di un Fondo ekon6miko Boneriano. 



C. E komishon mester krea un preludio di estabilisimento di un Fondo ku konsepto 
semi-gubernamental pa Boneiru. 

D. E komishon mester establese un relashon altamente fidusiario, unda 
supervishon i transparensia ta ser garantisa ku normanan di Basel Tres, OECD, 
Banko Sentral (DNB), Banko di Desaroyo Europeo i Hulanda, unda e institutonan 
finansiero por opera i ehekuta riba nos merkado BES. 

E. Pa apunta un siudadano profeshonal den e funshon di Representante di Boneiru 
den e instituto OBNA na Korsou pa kuminsa representashon berdadero den e 
instituto OBNA. 

F. Konseho Insular di Boneiru ta invita i instruf Kolegio Ehekutivo pa entrega un 
informe o presentashon di e Fonda, no mas tarda ku 1 Mei 2021. 

Moshon entrega pa Frakshon UPB den Konseho Insular Fecha 24-02-2021, 
presente den sala di reunion di Konseho Insular di Boneiru, edifisio 
Passangrahan. 

Ta pasa pa orden di dia 

Frakshon UPB 

Drs. E. J. Bernabela 


